2 PITAA

Pitaava nraakiaraa
gara vara kyora

lesusira gati vara sivuma kyovaro nyaamwuni uro varuvaro airi ihi
nritarovaro Pitaava mwaa quara qara ntumwa tora.

Iesusira nraakye qoravanto kyugema kye Iesusi Karaisira qua riemwaqi viqata
hia unra qua mwaanra ti varia vaisihua qua riaate tiro, Pitaava mwaa quara qara
ntumwa tora.

1 I Nte Saimoni Pitaavama. lesusi Karaisiva ni nronragama kyero

ni titaihana nte mwia mwakyaakya timwaqi vigana mwia kyaiga
vaisima varina. Nte nkyiara rieqanama mwaa quara qara ntumwa tena.

Tiri mwanriqavanto tiri tivitaari vaisiva Iesusi Karaisiva, mwiva
tiri avugavuma timwa taihatara tita, nkye tiri nraantanteta kyuqe
mwakyaakya nritarero vahira riemwagqi vi variarave.

2Nkye Kotira okyaravata, tiri vunyaa vaisi Iesusira okyaravata, ntapihi
kyaahuara tita, nkye kyugema kye variqi vivaro nkyi mwutukyaqitairo
gihaakya hi varirata varigi quata.

Kotiva tiri nai kyaama tairara tura

3Karaisiva variharo Kotira mwanriqa okyara kepukya okyaravanto
Karaisiraqi variharo Karaisiva tiriara mwihua hia uaqia hi kyaiqara
utiraitita, kyugema kye variqi quate tiro, tiri kepukyaqama kyaihata
tire Kotira okyara ntapihi kye riemwaqi vunanra. Kotiva tiri nai kyaama
torara tita, nraakiara tire mwia vatama kye variqata mwia peqga okyara
tageta mwiva kyugema kyero variqiro quani okyarara tageqata variqi
quananra.

4Kotiva nai kyauqu nrigiqaa vateqaro tiriara mpoqaraa qua turara tita,
tire mwi quara rieqatama mwatani variqata hia api inraikyara mwutukya
ntirage vita uagiama viraitita, tire Kotiva kyugema kyero varigiro
vintema kyeta tirevata variqi quara.

735 2 Pitaa 1

5Nkye Kotiva mpoqaraa qua turara riemwagqi vigata nkye
kepukyagama kyeta variqi viqata kyuqge kyaiga nraahu varaataa hirata
varaqi viqata variata. Nkye Kotirara kepukyagama kye riemwagqi viqata
kyuqge kyaiqa nraahu vareqgata kyuqe okyara, mpo okyara mpo okyara
ntapihi kye tagamwagita quata.

6 Nkye kyuge okyara tagamwaqi vigata nkye nkyeta nyamwantaqo
uagia hi kyaigara utuaro timwa kyeqata, nkyeta nyamwantaqaa kyugema
kye ntaqikyiqi viqata variqi quata. Mwitaamaqi vigata hia qoriri hiraitita,
kepukyagama kyeta variqi quata. Nkye kepukyaqama kyeta variqi vigata
Kotirara nraahu riemwaqita quata.

7Nkye Kotirara nraahu riemwaqi vigata nkyeta hena nraakye qorara
kyugemagita quata. Mwitaamaqi vigata nanrianra nanrianra mwutukya
vahirata variata.

8Nkye mpoqiavata mwitaamagqi vivera, nkyi kyaiqavanto hia qumina
kyaiqa vahiraitiro, nkyi kyaigavanto kyuqge kyaiga nraahu vahirata
nkye tiri vunyaa vaisi Iesusi Karaisira okyara ntapihi kyeta taqamwaqi
vivara.

9Vaisi mpovanto hia mwitaamagiro vi variva, mwiva vu gipa vi vaisira
votima kyero varigaro hiama gio Kotira qua okyara tagero. Mwi vaisiva
Karaisiva mwiva haaru uaqia hi kyaiqara utu quara nruka mwatairara
qumimagama kyeqaro apima variro.

10Ni kata pakyaa tuaavo, Kotiva nkyi nyaanrama kyero nkyi nai
kyaama tairara tita, qutaa mwi quava nkyiqi mwivau vahiarive tita,
nkye Kotira kyaiqa mpoqiavata varaqita quata. Nkye mwitaamaqi
vigata hia api aanra vivera, 11nkye tiri vunyaa vaisivanto Iesusi
Karaisiva ntaqikyinani vihuama varivara. Tiri huvantu timwa taariva
ntagikyiari mwatava, mwi mwatava ekyaa enta qatima vahiqiro
quananro.

12Mwi quara qutaa qua nkye riemwagqi viqgata kepukyaqama kye vi
variara nte ntapihi kyaurave. Nte mwianra rieqanama nte qati nraahu
gqaiqaavata qaigaavata mwi quara nkyi timwa nyiqana mwi quara vu
nraatoqi vateta riemwagqi vigata variate timwagqi virera.

13Ni mamanta mwaava hia qutu virage nte gati variqi quani entara nte
gioma qaiqaavata qaiqaavata nkyi timwa nyianriva vahiananro.

14Ni mamantavanto haraara nraamwu votima kyeroma vahiro. Patagia
nraahu vari kyena nte ntena mamanta mwaini kyena nyaamwuni
virerave. Tiri vunyaa vaisivanto Iesusi Karaisiva mwatani variqaro nte
qutu quaninranra ntapihi kyero tihana riaurave.

15Nte ntena qutuariva gauma vahirara rienama nte tiqgana, Nte
qutu quarita nkye mwi quara riemwagita quate tinama nte qaiqaavata
gaigaavata kyuqe aanra nrohi okyarara nkyi timwa nyinrenrave, ti
varura.

Tire teta tivuqotai Karaisira peqa okyara ntuvaahe
vari okyarara taqaunanrave tura

16 Tire tiri vunyaa vaisi Iesusi Karaisira okyara nkyi timwa nyiqata
hia teta riemwa kye uri qua mwaanra nraantantamwa kyeta nkyi
timwa nyunanravauma. Tire variqata teta tivuqo Karaisira peqa okyara
tagaavananrave.

17Karaisira qova nritarero nyaamwuni kepukyavanto variva, Kotiva nai
mwaaqu lesusira ntuvaahama mwatero tigaro, Mwaa ni maaquvantoma
variho. Ni mutukyavanto mwianra mpogiavata vaihana nte mwianra
gqamwateqana varuqo, tura.

18 Haaru Kotiva mwitaa tuvata tire tetavanto mwi entara taaqi kyotata
mwiaqaa Iesusira vatama kye variqata Kotiva nyaamwusairo tu quara
riaavananrave.

19Tire mwi inraikyara mwi inraikyara tagqaunanranra tita, tire
poropeti vaisinramwuvanto haaru qovarama kyo quava, mwi quava
qutaa qua vaiho tunanra. Nkyevata mwi quara anoma kye riemwagqi
vivera, nkye gqioma varivara. Poropeti vaisinramwuvanto tu quava, mwi
quava omwavanto kyokiraqi itaintema kyeroma itamwagqiro vi variro.
Mwi quava omwa votima kyero itamwaqiro viharo qaatatarera iharo
mwiaqaatairo itataraaravanto nrumu ntuvaahaintema hianaro. Iesusira
quavanto qaatatarenani itataraaravanto ntuvaahe varintema kyeroma
nkyi mwutukyaqi ntuvaahama nyate variananro.

20Nkye poropetivanto tu quarara rieqatama mwaa quara nraante
ntapihi kye rieqata variata. Poropetivanto qara ntumwa to quara
mpukugi vahira, haunri vaisi mpovanto nai riemwa kyero tigaro, Mwi
quara okyaravanto mwitaa mwitaamama vaiho, qiankyora.

21Hia poropeti mwihua nkyiari riemwa kyeta ekyaa mwi quara
turavauma. Kotira mwanraquravanto poropeti mwihua kyaahaqa hi
varuvata mwihua Kotira qua qovarama kye varurama.

Unra timwa kyeqata tire poropeti vaisima varuro tu vaisihuara tura

2 1Haaru vaisi mpo uhua qovarama vita nraakye qora utagaa variqata

unra tigata, Tire poropetivanto varigata Kotira qua qovarama
kyegatama nkyi timwa nyi varuro, tura. Mwihua mwitaa timwa kyeqata
unra qua nraahu ti varurave. Mwihua ti varuntema kyeta nraakiara vaisi
mponramwuvanto qovarama vita nkyi utaqaa variqata unra qua nraahu
nkyi timwa nyiqi vivarave. Mwihua qua mwakyaakyavanto unra qua
vahiraro mwi quara riaariva viro uagiamama quananro. Tiri vunyaa
vaisivanto Iesusiva mwihua huvantu kyaihata mwihua mwiaqaatai qaqira
kyeta Iesusira qoririma mwate variarara tiro, mwia kyaara mwihua taiqa
kyaariva gaumatoma vahiro.

2Mwihua kyaurira kyaiqa varagi vivata nraakye qora airivanto mwihua
qua rieqata mwihua satagita vivara. Mwihua kyaurira kyaiga varaqi
vivata nraakye qora mpo ihua mwihua kyaiqa tagetama tiqata, Qikye,
Karaisira qua qutaa qua rieqata mwia vataqi vi varia aanrava uagia hi
aanranravema tivara.

3Unraqama kyeqata Kotira qua ti varihua qovarama vita mwihua
kepukyagama kyeqata nkyi munima ntavihi kye vararera utigata mwihua
nkyiari riemwate quara nkyi timwa nyivara. Mwi vaisihua mwitaamaqi
vi varirara tiro, Kotiva haaru mwihua kyaiqa kyaara mwihuaqaa qua
vataira. Mwihua taiqa kyaariva hiama vaite variro.

4Haaru nyaamwunyaahua mponramwuvanto Kotira qua nteqa kyovaro
Kotiva hia mwihua taqe kyaraitiro, Kotiva mwihua nkyiari uaqia hu
kyaiqara utura qaara qutu quahua varianani vara kyero tuto kyorave.
Mwihua mwini rupa taihata variqata Kotiva ko qgiani entara vekya
variarama.

5Haaru varu entara nraakye qoravanto hia Kotirara riaraitita, variqi vi
varuvaro Kotiva mwia kyara hia mwihua tage kyaraitiro, Kotiva tuvaro
humwunravanto mwihua taiqa tuto kyorave. Mwi entara Noaava nraahu
Kotira okyara avuqavu hu okyarara nraakye qora timwa nyi varurara
tiro, Kotiva mwiavata mwia vataahua 7 nramwuvata vekyahu nyatovata
qio varura.

6 Haaru Sotomiqi varuhuavata Komoraagqi varuhuavata uaqia hi
kyaiqara uti varuvaro mwia kyaara Kotiva mwatukya mwitana giaqotairo
taiga kyovaro qarapaa nraahu vahura. Nraakiara hia Kotirara riehua
variqata Kotiva tirivata mwitaama kye taiqa kyaankyo tiqata variate tiro,
Kotiva mwihua mwitaama kyora.

7Kotiva mwi mwatukyatana taiqa kyarera hiro mwiva Rotira
nraahu vaitutuma kyero kyaahagama kyovaro qati vura. Rotiva vaisi
kyuqgeva Sotomiqi variqaro taqovata mwi mwatanaahua vaisivanto
mpo qua mpo qua nteqa kyeqata nanrianra nanrianra nrohiqata qora
kyaiga uti varuvaro Rotira mwutukyavanto uaqgia huvaro varura.
8Rotiva vaisi kyugeva varigaro mpo enta mpo enta mwi mwatanaahua
kyapata variqiro vigaro mwihua uagia hu kyaiqara uti varuvaro vuqo
taqoraravata, nraatoqo rioraravata, mwia mwutukyavanto uaqia huvaro
varura.

9Haaru Kotiva mwitaamaqiro vurara tita, tire ntapihi kyauraro Kotiva
kyuqe hia vaisihua qati vaitutuma kyeqaro kyaihata quavaro qora hia
vaisihua rukye varivama variro. Kotiva uaqia hi kyaiqara uti variahua
tutero varigiro viro nraakiara ko giani entaraqaama mwihua ko giananro.

10Vaisivanto hia Kotira quavata mpohua quavata riaraitita, mwihua
nkyiari mwamwanta kyakya hi kyaiqara nraahu vare variavaro mwia
kyaara Kotiva mwihuaqaa qua nronrama vataananro.

Unraqama kyeqata Kotira mwakyaakya ti varia vaisihua okyarara
tirerave. Mwihua nkyiari qua timwa kyeqata nyaamwunyaahua nronra
vaisiara qumina vaisive tigata mwihuaravata uaqia hi quara nraahu
timwagqi vi variarave.

11 Mwi vaisihua uapaa vaisivanto variqata nyaamwunyaahua
nyutu vara mwataniqa hiqata ti variavata nyaamwunyaahua
nronravanto variqatavata hia mwihua nraantantamwa kyeta qua qiara.
Nyaamwunyaahua Kotira vuqaa varita tigata, Tire mpohua nyutu vara
mwataniqa hiqata uaqia hi quara qgiarorave, tigata hia mpohuara uaqia hi
quara giara.

12Nyaamwunyaahua mwitaa ti variavata unraqama kyeqata Kotira
mwakyaakya ti varia vaisihua hia ntapihia inraikyara mwi inraikyarara
uagia hi quara nraahu ti variara. Mwihua qaakyau quara vairi hia vu
nraatovata vaihua votima kyeta variara. Qaakyau quara vairi mwihua
hia tageqa qati kyakya hiarave. Mwihua ru nraahu kyakya hiarave.
Mwia nraantantamwa kye nraakiara mwi vaisihuavata ru kyairata vita
raupirima vivarave.

13Mwi vaisihua henahua uaqiama nyate variarara tiro, nraakiara
nkyiarivata Kotiva uagiama nyatairata raupirima vivarave. Nraakye
goravanto huarigaa ntuvaantuama vita omwata nre variavata mwi
vaisihua airi kyaravata kepukya nramanrivata mwia nraahu nreta tigata,
Tire mwi inraikyara nraahu nramwagqi vigata gamwateqata varirerave,
ti variarave. Mwihua mwitaamagqi viqata nkyivata kyara nreqata
nkyiari unra kyaigara gamwatagqi viqata nkyi kyaurira inraikya vara nyi
variarave.

14 Mwi vaisihua suvanto mpo enta mpo enta mpohua nyaatamwanraqaa
nraahu vaihata mwihuavata nrohirera uti variqata qio uagia hi kyaiqara
nraahu utuqi vi variarave. Mwi vaisihua hia kepukyaqa hia nraakye
gorahua unra qua qihaakyama kyeqata timwa nyiqi quavata mwi nraakye
gorahua uagiama vi variara. Mpova hi inraikyarara mwutukya nti varia
okyarava mwihuaqi nronragama kyero vahirave. Mwihua mwitaamagqi vi
variarara tiro, Kotiva mwia kyaara mwihuara uagiama vita variate tihata
uaqgiama vita variarave.

15Mwi vaisihua kyuge aanra avugavuma kye nrohi varia aanranra
qaqira kyeta api aanraqaa nraahu nrohi variarave. Haaru vetato varu
entara vaisi mpovanto mwia nrutu Mperaamuva Mpeora mwaaquvanto
uagia hu aanranragaa vuntema kyeta, mwi vaisihuavata kuaa aanra
mwiaqaa nraahu virera uti variarave. Haaru mwi entara Mperaamuva
munimanra nraahu rieqaro uaqgia hu kyaiqara vararera uti varuvaro
16 mwiaqaatairo mwia ntonkivanto hia qua ti inraikyava, mwi entara
vaisivanto qua tuntema kyero qua tigaro mwia inronra huvaro
Mperaamuva qagira kyero uagia hu kyaiqara vararera tura hia varorave.

17Mwi vaisihua rumwu nramanrivanto ekyaa tati vira votima kyeta
variara. Toqa nronragama kyero tigaro tonamwu raapu varero vi
varintema kyeta mwi vaisihua variara. Qikye, Kotiva mwihuani veva
vevani viro upi kyokikina ri mwatukyara terama tairave.

18 Mwi vaisihua quagama vahira turo tigata qumina qua nraahu ti
variarave. Mwi vaisihua tigata, Qioma nkye nraakye qora api qaraqita
nrohivarave, qia quaraqo nraakye qora mpo hiahua qora kyaiqa qaqira
kye kyuqe aanra virera uti variahua vara apigama taavata mwi vaisihua
qua rieta, mwihua qaiqaa uaqiama vita variarave.

19Mwi vaisihua tiqata, Tiri quavanto nkyi huvantu kyairata nkye gioma
variqi vivarave, tigata mwitaa ti variavaro mwihua uagia hi kyaiqava
mwihua nkyiari rupa taihata variara. Uaqgia hiari kyaigava mpoqgara
mpogqara hiariva vaisi mpo nraatara kyero mwia rupa tairaro mwi vaisiva
uagia hi kyaigara mwia kyaiga vaisima variananro.

20Uagqia hi kyaiqava tiri rupa taihata varuraro lesusi Karaisiva tiri vunyaa
vaisivanto tiri huvantu kyaihata tire gati varunanra. Mpovanto Iesusira qua
riero huvantu viro varigiro viro mwiagaatairo qagira kyero gaiqaa uagqia hi
kyaiqara utugqi virera, uaqgia hi kyaigava mwia tugara kye rupa tairaro mwiva
qagira kyero nrumu ntantero kyuqe aanraqaa quariva hiama vahiananrove.

21Vaisivanto Karaisira qua avuqavu nrohi variani okyarara riemwagqi
viro mwiaqaatairo mwi vaisiva hiavata mwi quara qoririma mwataarive.
Nte Kotira qua qoririma mwataani vaisirara mwitaama tina: Po, e
Karaisira qua hia riaraitira, qati varirage nte iara giove giataara vaihara
e Karaisira qua riera mwiaqaataira qaqira kyera uaqia hi kyaiqara utugira
quarana nte iara po tuqo tirerave. (Haaru Karaisirara hia riaana entara
igaa qua patagia vaihara mwiaqaataira e Karaisira qua riera mwianra
nraahu riemwaqi quataara vaihara e mwia qua qoririma kyaararoma
mwia kyaara igaa nronragama kyeroma qua vahiananrove gianinra.)

22Vaisivanto uaqia hi kyaiqara qaqira kyero variro qaiqaa uro uaqia hi
kyaiqara vararera uti vari vaisirara haaruaa quavanto mwataama tiro:
Mwi vaisiva vairivanto mwunru vihi taira uro
qaigaa nai nraintema kyeroma variho, tura.
Qaiqaavata quavanto mwitaama tiro:
Quara higama taiva nrumu ntantero
uro qaiqaa horagi henoma ntintema kyero
mwi vaisiva variho, tura. (Snd 26:11)

Vaisivanto uaqgia hi aanranra qagqira kyaariva qaiqaa uro uaqia hi

aanranra mwiaqaa quaninranra quavanto mwitaamama vahiro.

Karaisiva uro ntante tumuaninranra tura

3 1Ni nramwunaa tuaavo, nte gara mpo nkyini kyenama gqaiqaa-
vata mwaa qarara nkyini kyauqo. Nkyiara mwihua ni qara kyaara

ntiqata mwi quara mwi quara riemwa teqata kyuqe qua nraahu su
nyaatoqi vahirata variqi quate tina, qara ntumwa taura.

2Nkye poropetivanto qara ntumwa to quara riaate tina, nte qara
ntumwa taurave. Tiri vunyaa vaisivanto tiri huvantu kyaiva mwitaamagi
quate tigaro tiri nai nronragama kyai vaisihua timwa timwuvata tire
mwi quara nkyi timwa nyiavananra. Nkye mwi quaravata hia taunru
kyaraitita, qati nraahu riemwagqi quate tinama, nte mwaa quara gara
ntumwa tena.

3Nkye mwaa quara nraante ntapihiata. Nraakiara ekyaara enta
gaumato vahirata vaisi airivanto qovarama vita varigata mwihua nkyiari
kyakya hi kyaiqara varaqi vigata nkyiara raima nyatevarave.

4Mwihua raima nyateqata mwitaama tivara, Nraakiara nte uro ntante
tuminrenrave tu vaisiva tanave variho? Tiri haivaqahua variqgi vita qutu
vuntema kyetama mwaa entaravata qati nraahu mwitaamagqi vi variavata
varuro. Haaru mwata mwaa utu toraqaatai ekyaa inraikyavanto kuaa
garama kye mwitaama nraahuma vahiqiro vi variho, timwa kyeqatama
nkyiara raima nyatevarave.

5Mwi vaisihua mwitaa tigatama Kotiva haaru tuvaro nyaamwuvantovata
mwatavantovata qovarama vura mwi quara hia riarerave timwa kyeta
hia mwianra nraato tuaavo. Mwi entara nramanrivanto nraahu vahuvaro
Kotiva tuvaro nramanrigitairo aahara mwata qovarama viro vahura.

6 Mwia nraakiara Kotiva mwatani varuhua nramanriqotairo vehi utu
nyatero ru taiqa kyora.

7Nraakiaravata Kotiva qaiqaa tiraro qiavanto nyaamwuvata mwaa
mwataravata itamwa kyairaro taiqa quananrove. Mate Kotiva nai
ko tirera hiani okyarara rieqaroma nyaamwuqaavata mwataqaavata
ntaqikyiqiro viraro mwi entava nri ntairaro Kotiva uaqia hia nraakye
gorahuaqaa qua vatero mwiaqaatairo mwiva mwihua vehi utu nyateqaro
nyaamwuvata mwatavata giaqotairo taigama kyaananro.

8Ni nramwunaa tuaavo, nkye mwaa quara taunru kyevorave.
Nronravanto Kotiva 1,000 ihi mwianra ni puqaa kuaa ihera votima
kyero vahirave timwa kyero kuaa ihera mwianra 1,000 ihi votima kyero
vahirave tirama.

9Haaru nronravanto Kotiva nai kyauqu nrigigaa vateqaro nte mwitaa
hirerave tuvaro mwi entaraqaatairo airi ihi nritaraihata haunri nkye
tiqata, Qikye Kotiva qakyoma kyero mwitaa hiananrove, tivora. Kotiva
hia mpogqiavanto viro raupiri hirata ekyaa mwihua nkye uaqia hi
aanranra gagira kyaate tiro, mwiva qakyoma kyero nkyi sekyama variro.

Nyaamwuvata mwatavata taigqaaninranra tura

10 Mpuara vaisivanto nrihanrama mwatero nri ntema kyeroma
nronravanto qovara hiani entava nriananro. Mwi entaraqaa

nyaamwuvanto nronraqama kyero takuma viro hia vahiananro. Takuma
viraro nyaamwuqi vahi inraikyara mpo inraikya mpo inraikya giavanto
itamwa kyairaro taiga quananro. Mwata mwaavata mwiaqaa vahiani
inraikyara mwia rirantema giavanto itamwa taiqa kyairaro taigama
quananro.

11-12Mwi inraikyava mwi inraikyava mwitaamagiro viro taiga
quaninranra tita, nkye mate mwaa entara nataama kyetave variqi
vivara? Nkye Kotiva qovara hiani entara vekya variqata nkye hia uagia
hi kyaiqara utiraitita, kyugema kye variqi vigata Kotirara nronragama
kyeta riemwaqi viqata varivama vahiro. Nkye mwitaamaqi vivaro
mwi entava gamwanramama nri ntaananro. Mwi entava nri ntairaro
giavanto nyaamwu itamwa kyairaro mwatani vahiari inraikyava kepukya
inraikyavanto itero ravita viro taigama quananro.

13 Mwitaamagqiro vi varirage tire Kotiva nai kyauqu nrigiqaa vateqaro
tu quava mwivau vahianinra vekyama variananra. Mwi entara nyaamwu
qaraakyavantovata, mwata qaraakyavantovata, qovara hianinranra
tageqata qamwateqata variananra. Mwi mwatukyarara avuqavu nrohi
vari nraakye qorahua tigata, Tiri mwaata tuananravema, tivara.

14Ni nramwunaa tuaavo, mwi entara vekya varigatama Kotiva nkyiara
hia uaqia hi kyaiqara uti variahua kyuqe nraakye qora nraahu variavo
timwa kyero nkyi gihaakyama nyataarive tita, nkye mwaa entara
ntuvaihaa vita ekyaa tonani uro kyugema kye variqi quata.

15Tiri vunyaa vaisivanto hia vaakya tuminra mwianra nkye mwataama
kye rieqata variata. Mwiva hia vaakya tuminra mwia airi nraakye
goravanto uaqia hi kyaiqara qaqgira kyaivage mwihua sitaankye tiroma
hia vaakya tumiho, giata. Tiri tigata vakyaa Poruva varuvaro Kotiva
mwia kyaahaga huvaro mwivavata kuaa qua mwia nraahu kyugema
kyero gara ntumwa teqaro nkyi timwa nyunrave.

16 Poruva mwi quara okyarara tigaroma mwiva mpo qara mpo qaraqi
mwitaa timwa kyeqaro ti varura. Mwiva gara ntumwa tai quava mpohi
quava nronra qua vaihatara tita, mpohia vaisihua, hia kyuqe su nyaato
vataahua, mwi quara hia ntapihi kye riaraitita, apigama kyeqata mwi
quara okyara ti variarave. Mwi vaisihua hia kuaa qua rie varia vaisihua,
mwihua mpo qua mpo qua rie variahuara tita, mwihua Porura quavata,
Kotira mpukugi mpo qua gara ntumwa toraravata, hia ntapihi kye
riaraitita, mwi quara okyara apiqama kyeqata ti variarave. Mwihua
mwitaa ti variarara tita, mwihua nkyiari apigama vita raupirima vivarave.

17Qio ni nramwunaa tuaavo, nkye mwi vaisihua okyara ntapihi
kyaarave. Nkye mwaa entara Karaisira qua ntapihi kye rieqata gioma
kepukyagama kyeta variavo. Nraakiara hia Kotira qua rie vari vaisihua
govarama vita api qua tiqatama api aanraqaa nkyi sita vatevorave tita,
raurigata variata.

18TJesusi Karaisiva tiri vunyaa vaisivanto tiri huvantu kyaivama variro.
Karaisiva nkyi kyugemagqiro virata nkye mwia nraaqiara varigata mwia
okyara mpogiavata ntapihiqata kyugema kye nronra tuemwaqi quata.

Nrivage mwia nrutu tuaaheraarava matevata, qakyovata vahiqiro
nraahu quari. Qutaave.

